
Publicaziuns ufficialas dils 9 d’october 2026

Vischnaunca Trun

Damonda da baghegiar

Datum da publicaziun: 09-10-2026

Petenta: Christian Weber, Via Caltgadira 3, 7166 Trun

Representanza: Pegnas Deplazes SA, Via Encarden 4, 7173 Surrein

Object: Remplazzar la pegna d’ieli cun ina pegna centrala ed in niev tgamin sin
parcella 1856 a Caltgadira.

Zona: Zona dil vitg

Protestas:

lIs plans ein deponi en canzlia communala. Linvesta publica cuoza 20 dis dapi il datum da
publicaziun. Protestas ein d’inoltrar en scret enteifer 20 dis dapi la publicaziun alla suprastonza
communala Trun.

Elecziun dil cussegl da vischnaunca e dalla cumissiun da gestiun
La elecziun per la perioda d’uffeci 2027-2029 ha liug, dumengia ils 29-11-2026

Abdicau han suandonts ufficials:

Cussegl da vischnaunca:
Bundi Clemens
Decurtins Wendelin
Lechmann Mario
Tambornino Eligius
Tuor Flavio

Wolf Riccardo

Sebasond sin artechel 17 dalla lescha davart votaziuns ed elecziuns valan tuts ufficials che han
buca abdicau sco proponi, numnadamein:

Cussegl da vischnaunca:
Bundi Flurina
Demont-Albin Caroline
Flepp Marcel

Maissen Remigi
Moser-Giger Andrea
Pfister Bruno

Scolieri Claudio
Thalmann Claudio
Tomaschett Baseli



Vischnaun ‘\V‘{
TRUN "

Cumissiun da gestiun:

Decurtins-Hitz Alexa

Guldimann Carla

Jundt Sven

Suppleanta: Maissen-Guldimann Silvia

Propostas per il cussegl da vischnaunca e per la cumissiun da gestiun ein d’inoltrar entochen ils
29 d’october 2026 (Art. 19 lescha davart votaziuns ed elecziuns).

Tenor art. 19 dalla lescha davart votaziuns ed elecziuns san gruppas da silmeins 5 votants
proponer candidat(a)s per il cussegl da vischnaunca e per la cumissiun da gestiun. Talas propostas
ein da far en scret e d'inoltrar all'administraziun communala. Ina proposta astga buca cuntener
dapli candidat(a)s ch'il diember da posts libers. Las candidatas ed ils candidats ston mintgamai
vegnir indicai cun num e prenum, onn da naschientscha, liug e professiun.

Administraziun communala Trun

Serrada via Nadels

A partir digl 1. d’'october 2026 ei la via da Nadels naven da Bugliadera a Zignau serrada per il
traffic motorisau muort in tagl da lenna. La lenna vegn raccoltada cun la suga ord igl uaul.
Cunquei ch’il plaz ei restrenschius sto la via vegnir serrada. La via resta serrada prevedentamein
entochen miez november. En cass urgents e motivai eis ei da prender si contact cun il selvicultur
Carlo Monn (081 920 20 46). Nus engraziein per vossa capientscha.

Uffeci forestal Trun

Elecziun supplementara per la suprastonza communala
Per la perioda d’uffeci 2027-2029

La elecziun ha liug dumengia, ils 29 da november 2026

Suenter las elecziuns dils 27 da settember 2026 ei in sez enteifer la suprastonza communala
vacants.

Propostas per il sez liber en la suprastonza communala ein d’inoltrar entochen ils 29 d’october
2026 (Art. 19 lescha davart votaziuns ed elecziuns).

Tenor art. 19 dalla lescha davart votaziuns ed elecziuns san gruppas da silmeins 5 votants
proponer candidats per la suprastonza. Talas propostas ein da far en scret e d'inoltrar
all'administraziun communala.

Ina proposta astga buca cuntener dapli candidats ch'il diember da posts libers. Las candidatas ed
ils candidats ston mintgamai vegnir indicai cun num e prenum, onn da naschientscha, liug e
professiun.

Referendum facultativ

La radunonza da delegai dalla Corporaziun Casa da tgira Sutsassiala, Trun dils 06-10-2026 ha
priu denter auter ils suandont conclus:

— Approbaziun prender per enconuschientscha dil contract da transferiment planisau dil
menaschi operativ da casa dall’instituziun Casa s. Martin sin la Reit da sanadad Surselva
SA(RDSS) pils 01-01 2027.

— Approbaziun dil contract da locaziun/utilisaziun pertuccont I'immobilia parcella nr. 2660
a Trun denter la Corporaziun casa da tgira Sutsassiala, la Fundaziun Casa s. Martin e la
RDSS tenor sboz dils 11-09-2026. Plinavon vegn la suprastonza autorisada da finalisar il
contract da locaziun/utilisaziun el rom da quellas valurs directivas.

Sura conclus ein suttaposts al referendum tenor art. 18 dils statuts dalla Corporaziun Casa da
tgira Sutsassiala, Trun. Il termin da tschaffar il referendum entscheiva cun la publicaziun el Fegl
ufficial dalla Surselva dils 09 10-2026 e cuozza 30 dis. Il referendum sa buca vegnir retratgs.

Casa S. Martin Trun

Entrada en casa da tgira: Sfida? Crisa? 20 d’october 2026 allas 19.00
Referenta: Claudia Venzin, Formaziun da tgira dalla Casa s. Martin

Tgei munta I'entrada en ina casa da tgira effectivamein? Caschuna quei ina crisa? Ina nova sfida?
Ni forsa schizun I'entschatta d’ina nova par tdalla veta? Sche la situaziun da viver semida drova
ei dapli ch’ina decisiun. Ei drova capientscha, perspectivas e persunas ch’accumpognan.

L' occurenza ei publica. Nus selegrein sin Vossa viseta.

Uniun da dunnas Trun/Zignau

Gruppa da pensiunai Trun

Suentermiezdi cun Esther Simeon

Nus vulein guder il suentermiezdi da cuminonza cun petta e caffé. Mesjamna, ils 21-10-2026
naven dallas 14:00 en sa la da cultura Esther Simeon-Lombriser ei era dalla partida e raquenta
dad in «QOriginal» che ha viviu a Trun dils 1891 tochen 1972.

Da tgi ch’ei setracta vegnis vus sissu sche vus deis suatientscha a noss’invitaziun. Vegni, ei vala la
peinal

Cordialmein envida la gruppa da pensiunai



